
Starfsemi	  Orkuveitu	  Húsavíkur	  á	  
árinu	  2011	  

Stefnumótunarvinna	  

Í	   upphafi	   ársins	   2011	   var	   ráðist	   í	  
umfangsmikla	   stefnumótunarvinnu	   fyrir	  
Orkuveitu	   Húsavíkur	   ehf.	   Í	   kjölfar	   róstur	  
samra	   tíma	   árin	   á	   undan	   taldi	   stjórn	  
fyrirtækisins	   mikilvægt	   að	   huga	   að	  
framtíðinni.	   Hjá	   Orkuveitunni	  
einkenndust	   árin	   eftir	   hrun	   íslenska	  
efnahagskerfisins	   af	   fjárhagslegri	  
endurskipulagningu	  og	   sölu	   eigna	  þannig	  
að	   fyrirtækinu	   yrði	   kleift	   að	   standa	   við	  
skuldbindingar	  sínar.	  Árangurinn	  er	  að	  nú	  
er	   fyrirækið	   orðið	   stöndugt.	   Í	   því	   ljósi	  
taldi	   stjórn	   Orkuveitunnar	   mikilvægt	   að	  
marka	   nýja	   framtíðarstefnu	   fyrir	  
fyrirtækið	   og	   að	   svara	   þeirri	   spurningu	  
hvert	   stefna	   skyldi	   í	   framhaldinu	  af	  þeim	  
breytingum	  sem	  höfðu	  átt	  sér	  stað.	  Stjórn	  
Orkuveitunnar	   bauð	   fulltrúum	   allra	  
framboða	   í	   Norðurþingi	   að	   koma	   að	  
stefnumótun	   fyrirtækisins.	   Aðrir	  
þátttakendur	   voru,	   auk	   stjórnar,	  
framkvæmdastjóri	  og	  fulltrúi	  starfsmanna	  
Orkuveitunnar.	   Þá	   var	   haldinn	   sérstakur	  
fundur	   með	   öllum	   starfsmönnum	  
fyrirtækisins.	   Eru	   þátttakendum	   færðar	  
hinar	   bestu	   þakkir	   fyrir	   framlag	   til	  
þessarar	  mikilvægu	  vinnu.	  

Niðurstaða	   stefnumótunarvinnunnar	   var	  
sú	   að	   tilgangurinn	   með	   starfsemi	  
Orkuveitu	   Húsavíkur	   væri	   sá	   að	   auka	  
búsetugæði	  á	  svæðinu.	  Þá	  var	  ákveðið	  að	  
stofnað	   skyldi	   opinbert	   hlutafélag	   um	  
Orkuveituna	   sem	   áfram	   yrði	   í	   eigu	  
sveitarfélagsins.	   Í	  því	   felast	   skýr	   skilaboð	  

um	  að	  Orkuveitan	  verði	  um	  ókomna	   tíð	   í	  
almannaeigu.	  Skilgreind	  sýn	   fyrirtækisins	  
er	   að	   það	   sé	   	   veitufyrirtæki	   og	   hlutverk	  
þess	   sé	   að	   hámarka	   afrakstur	   þeirra	  
auðlinda	   sem	   fyrirtækinu	   er	   trúað	   fyrir	  
með	   skynsamlegri	   nýtingu,	  
verðmætasköpun	   og	   hagkvæmni	   fyrir	  
eigendur	  og	  notendur	  að	  leiðarljósi.	  

Kjarnastarfsemi	  hins	  opinbera	  hlutafélags	  
skuli	   frá	  og	  með	  árinu	  2012	  vera	  vinnsla	  
og	   dreifing	   heits	   og	   kalts	   vatns	   auk	  
fráveitu.	   Önnur	   starfsemi	   skal	   rekin	   í	  
dóttur-‐	  eða	  hlutdeildarfélögum	  til	  að	  verja	  
kjarnastarfsemina	  fyrir	  áhættu.	  	  

	  
	  
	  
	  
	  
	  
	  
	  
	  

	  
	  
	  
	  
	  
	  
	  
	   	  

Kjarnastarfsemi	  OH	  
• Heitt	  vatn	  –	  vinnsla	  og	  dreifing	  
• Kalt	  vatn	  –	  vinnsla	  og	  dreifing	  
• Fráveita	  
	  

Framtíðarsýn	  OH	  
• Traust-‐	  traust,	  ábyrgt	  og	  heiðarlegt	  fyrirtæki	  
• Afhendingaröryggi	  –	  tryggja	  viðskiptavinum	  	  

hámarks	  afhendingaröryggi	  og	  gæði	  
• Náttúruauðlindir	  –	  nýta	  með	  skynsamlegum	  	  

hætti	  náttúruauðlindir	  svæðisins	  í	  þágu	  íbúa	  
• Þekking	  –	  vera í fremstu röð hvað varðar  

starfshætti  
og tækniþekkingu	  

Stjórn	  

Á	   aðalfundi	   Orkuveitu	   Húsavíkur	   vegna	  
rekstrarársins	   2010	  	   voru	   endurkjörnir	   í	  
stjórn	  Bergur	  Elías	  Ágústsson	  og	  Sigurgeir	  
Höskuldsson.	  Gunnlaugur	  Stefánsson	  kom	  
inn	  í	  stað	  Aðalsteins	  Á.	  Baldurssonar	  sem	  
lét	   af	   stjórnarmennsku.	   Voru	   honum	  
þökkuð	   störf	   í	   þágu	   félagsins	   á	   liðnum	  
árum.	   Varamenn	   stjórnar	   voru	   kjörnir	  
Þráinn	  G.	  Gunnarsson	  og	  Áki	  Hauksson.	  	  	  

Auk	   hefðbundinna	   aðalfundarstarfa	   lá	  
fyrir	   fundinum	   tillaga	   að	   nýrri	  

stefnumótun	  fyrir	  Orkuveituna	  auk	  tillögu	  
að	   fjárfestingastefnu.	   Stefnumótun	   ásamt	  
fjárfestingastefnu	   voru	   samþykktar	   á	  
fundinum.	   Hlutverk	   Orkuveitu	  Húsavíkur	  
er	  þannig	  að	  veita	  íbúum	  og	  fyrirtækjum	  í	  
Þingeyjarsýslum	  aðgang	  að	  heitu	  og	  köldu	  
vatni,	  auk	  fráveitu.	  	  

Innleiðing	  hinnar	  nýsamþykktu	  stefnu	  var	  
umfangsmikill	   og	   mikilvægur	   þáttur	   í	  
starfsemi	  stjórnar	  og	  framkvæmdastjóra	  á	  
árinu.	  

	  

	  

Bergur	  Elías	  Ágústsson,	  formaður	  

	  
	  

Gunnlaugur	  Stefánsson	  

	  
	  

Sigurgeir	  Höskuldsson	  

	  
	  

Guðrún	  Erla	  Jónsdóttir	  

	  
	  

Stjórn	  Orkuveitu	  Húsavíkur	  ehf.	  árið	  2011	  

Framkvæmdastjóri	  



	   5	  

Samtök	  og	  hlutdeildarfélög	  

Orkuveita	   Húsavíkur	   er	   hluthafi	   í	  
nokkrum	   félögum	   og	   aðili	   að	   samtökum	  
s.s.	   Samorku,	   samtökum	   orku-‐	   og	  
veitufyrirtækja.	   Sem	   dæmi	   um	   starfsemi	  
Samorku	   má	   nefna	   kynningarmál,	  
samskipti	   við	   stjórnvöld	   og	   aðra	   vegna	  
sameiginlegra	   hagsmuna	   aðildarfélaga.	  
Einnig	   má	   nefna	   námskeiðahald,	   fundi	  
fagsviða	  og	  fleira.	  	  

Orkuveita	   Húsavíkur	   átti	   á	   árinu	   2011	  
3,2%	  hlut	   í	  Þeistareykjum	  ehf.	   sem	  hefur	  
það	  hlutverk	  að	  stunda	  orkurannsóknir	  á	  
Þeistareykjum	   og	   undirbúa	   þar	  
orkuvinnslu.	   Orkuveitan	   á	   einnig	   í	  
félögunum	   Hrafnabjargavirkjun	   hf.	   og	  
Íslenskri	  Orku	  hf.	  sem	  	  hafa	  enga	  eiginlega	  
starfsemi	   aðra	   en	   þá	   að	   halda	   utan	   um	  
nýtingarrétt	   á	   framtíðar	   virkjanakostum.	  
Þá	  á	  Orkuveitan	  einnig	  í	  Sjóböðum	  ehf.	  en	  
tilgangur	   félagsins	   er	   bygging	   og	   rekstur	  
sjóbaða	   á	   Húsavíkurhöfða.	   Eignar-‐
hlutdeild	   Orkuveitunnar	   í	   fyrrgreindum	  
félögum	  í	  árslok	  2011	  er	  sem	  hér	  segir:	  

Þeistareykir	  ehf.	  3,20%	  
Hrafnabjargavirkjun	  hf.	  18,75%	  
Sjóböð	  ehf.	  13,78%	  
Íslensk	  Orka	  ehf.	  25,51%	  

	  

Styrkveitingar	  og	  samstarf	  

Í	   upphafi	   ársins	   færði	   Orkuveita	  
Húsavíkur	   leik-‐	   og	   grunnskólabörnum	   í	  
Norðurþingi	   sem	   og	   í	   Hafralækjarskóla,	  
endurskinsmerki	   að	   gjöf.	   Því	   til	   viðbótar	  
voru	   skólunum	   veittar	   peningagjafir.	   Þá	  
skrifaði	   Orkuveitan	   undir	   styrktar-‐

samning	   til	   þriggja	   ára	   við	  meistaraflokk	  
Völsungskvenna	  í	  knattspyrnu.	  	  

	  

Þá	   hefur	   Orkuveitan	   styrkt	   Björgunar-‐
sveitina	   Garðar	   síðastliðin	   ár	   og	   og	   átt	  
gott	   samstarf	   við	   sveitina	   í	   ýmsum	  
verkefnum	  og	  var	  ekki	  undantekning	  á	  því	  
þetta	  árið.	  

Húsnæði	  

Orkuveitan	   hefur	   á	   undanförnum	   árum	  
verið	   í	   leiguhúsnæði	  og	  þurft	  að	   flytja	  sig	  
um	   set	   nokkrum	   sinnum.	   Það	   var	   því	  
ánægjuefni	   þegar	   félagið	   fann	   hentugt	  
húsnæði	  á	  Vallholtsvegi	  3	  og	   festi	  kaup	  á	  
því.	   	   Skrifstofan	   var	   flutt	   í	   hið	   nýja	  
húsnæði	   seinnipart	   ársins.

	  

Mynd:	  Hafþór	  Hreiðarsson	  

Ýmsir	  þættir	  úr	  starfsemi	  félagsins	  

Starfsemi	   árið	   2011	   var	   með	   sama	   sniði	  
og	   árið	   á	   undan	   ef	   frá	   er	   talin	  
umfangsmikil	  bilun	  á	  aðveituæð	  hitaveitu	  
frá	   Hveravöllum	   til	   Húsavíkur.	   Snemma	  
vors	  kom	  í	   ljós	  að	   jarðvatn	  hafði	  komist	   í	  
einangrun	   pípunnar	   á	   nokkrum	   stöðum.	  
Vatnið	   sauð	   sem	   varð	   til	   þess	   að	  
einangrunin	  leystist	  upp	  og	  plastkápan	  lét	  
á	   sjá	   vegna	   hitans.	   Sumarið	   fór	   í	   að	   laga,	  
útbúa	   og	   ganga	   frá	   drenskurðum	   á	  
blautustu	   svæðunum.	   Þá	   var	   endurnýjuð	  
einangrun	   og	   plastkápa	   á	   köflum	   að	  
lokinni	   hreinsun,	   	   frágangi	   og	  
undirbúningi	   stálrörsins,	   sem	   reyndist	   í	  
lagi.	  	  

	  

Fjárfesting	   í	   Hitaveitunni	   í	   Aðaldal	   og	  
Kinn	   (HAK)	   var	   samkvæmt	  
fjárfestingaáætlun	  félagsins.	  Unnið	  var	  að	  
endurnýjun	   hluta	   stofnlagnar	   yfir	  
Hvammsheiði.	   	   Með	   þessari	   framkvæmd	  
er	   aukin	   flutningsgeta	   yfir	   í	   sveitina.	  
Endurnýjun	   HAK	   verður	   áfram	   haldið	   á	  
næstu	   árum	   samkvæmt	   langtímaáætlun	  
veitunnar.	  	  	  

	  

Orkustöð	  

Gerður	   var	   samningur	   við	   Global	  
Geothermal	   limited	   (GGL)	   í	   lok	   ársins	  
2010	   um	   viðgerð	   og	   endurbætur	   á	  
Orkustöð	   í	  Hrísmóum.	  Nefnd	  um	  erlenda	  
fjárfestingu	  fjallaði	  um	  samninginn	  á	  fyrri	  
hluta	   ársins	   2011	   og	   komst	   að	   þeirri	  
niðurstöðu	   að	   hann	   gengi	   ekki	   gegn	  
ákvæðum	  laga	  um	  erlenda	  fjárfestingu.	  Að	  
fengnu	   áliti	   nefndarinnar	   hófst	   vinna	   við	  
viðgerð	   stöðvarinnar	   með	   því	   að	   gírinn	  
var	   sendur	   erlendis	   til	   yfirferðar	   og	  
lagfæringar.	   GGL	   vann	   að	   skipulagningu,	  
mannaráðningum	   og	   pöntunum	   efnis	   á	  
árinu.	   Í	   árslok	   2011	   vann	   GGL	   að	   því	   að	  
stofna	   dótturfélag	   á	   Íslandi	   til	   að	   halda	  
utan	  um	  verkefnið	  í	  Hrísmóum.	  	  

Orkuveitan	   réði	   til	   sín	   á	   árinu	   Sigtrygg	  
Klemensson,	   véltæknifræðing	   frá	  
Ingeniørhojskolen	   í	   Kaupmannahöfn.	  
Sigtryggur	   mun	   hafa	   umsjón	   með	  
samstarfi	   Orkuveitunnar	   við	   Global	  
Geothermal	   limited	   vegna	   viðgerða	   og	  
endurbóta	  á	  Orkustöðinni	  í	  Hrísmóum.	  Þá	  
mun	   hann	   einnig	   koma	   að	   hönnun	   og	  
eftirliti	  með	  kerfum	  veitunnar.	  

Hitaveita	  

Á	   seinnihluta	   ársins	   skrifaði	   Orkuveita	  
Húsavíkur	   undir	   samning	   við	   Frumherja	  
um	   leigu	   á	   orkusölumælum.	   Frumherji	  
mun	  hafa	  umsjón	  með	  því	   að	  allir	  mælar	  
Orkuveitunnar	   standist	   kröfur	  
reglugerðar	   nr.1062/2008	   um	  
mælifræðilegt	   eftirlit	   með	   vatnsmælum.	  
Með	   samningi	   Orkuveitunnar	   og	  
Frumherja	   ber	   Frumherji,	   sem	  er	   óháður	  
aðili,	   ábyrgð	   á	   mælistað	   dreifiveitunnar	  
(þar	   sem	   notkun	   er	   mæld)	   og	   á	   því	   að	  
mælingin	  sé	  rétt	  og	  samkvæmt	  ákvæðum	  
reglugerðar	   þar	   um.	   Með	   þessu	  
fyrirkomulagi	   greiðir	   Orkuveitan	  
Frumherja	  leigu	  fyrir	  mæla	  en	  sér	  að	  öðru	  
leyti	   um	   sýslan	   vegna	   þeirra,	   s.s.	   álestur.	  
Með	   þessu	   móti	   sér	   Orkuveitan	   fyrir	  
kostnað	   hvers	   árs	   sem	   tengdur	   er	  
sölumælum	  og	  getur	  betur	  gert	  grein	  fyrir	  
honum	  í	  fjárhagsáætlun.	  

	  

	  

	  

Rekstur	   hitaveitu	   var	  með	   hefðbundnum	  
hætti	   ef	   frá	   er	   talin	   sú	   óvænta	   bilun	   á	  
aðveituæð	   frá	   Hveravöllum	   sem	   á	   undan	  
hefur	   verið	   getið.	   Sú	   bilun	   var	   bæði	  
tímafrek	  og	  kostnaðarsöm.	  	  

Heitavatnssala	   á	   árinu	   2011	   nam	   148,4	  
m.kr.	   samanborið	   við	   130,1	   m.kr.	   árið	   á	  
undan.	   Þá	   voru	   föst	   gjöld	   hitaveitu	   15,1	  
m.kr.	   árið	   2011	   en	   voru	   14,6	   árið	   2010.	  
Seldir	   rúmmetrar	   vatns	   jukust	   frá	   því	  
árinu	   á	   undan,	   voru	   1.756.170	   m3	   árið	  
2010	   samanborið	   við	   2.049.348	   m3	   árið	  
2011.	   Aukningin	   skýrist	   að	   einverju	   leyti	  
af	   vaxandi	   umsvifum	   fiskeldis	   á	   Húsavík	  
en	  einnig	  af	  því	  að	  sumarið	  var	  tiltölulega	  
kalt	   þetta	   árið.	   	  Meðalhiti	   á	   Húsavík	   árið	  
2011	  var	  3,9°C	  samanborið	  við	  4,2°C	  árið	  
á	  undan.	  

Vatnsveita	  

Rekstur	   ferskvatnsveitu	   gekk	  vel	   á	   árinu.	  
Engar	   meiriháttar	   bilanir	   komu	   upp.	   Slá	  
þurfti	   á	   frest	   fyrirhuguðum	  
framkvæmdum	  við	  frágang	  vatnsbóls	  sem	  
voru	  á	  fjárfestingaáætlun	  ársins.	  Ástæðan	  

var	   sú	   fjár-‐	   og	   tímafreka	   bilun	   sem	   kom	  
upp	  á	  aðveituæð	  hitaveitu	  til	  Húsavíkur.	  	  

Vatnsgjöld	   heimila	   og	   fyrirtækja	   eru	  
almennt	   innheimt	   með	   fastagjöldum	  
sveitarfélagsins	   og	   ekki	   mæld	  
vatnsnotkun.	   Stórnotendur	   kaupa	  
hinsvegar	  vatn	  eftir	   rúmmetramæli.	   	   Sala	  

á	   fersku	   vatni	   eftir	   mæli	   dróst	   verulega	  
saman	   á	   árunum	   2005	   til	   2008	   og	   hefur	  
vaxið	   óverulega	   síðan.	   Seldir	   rúmmetrar	  
eftir	   mæli	   voru	   638.699	   m3	   árið	   2011	  
samanborið	  við	  583.965	  m3.	  

Heildartekjur	   af	   vatnsveitu,	   vatnssala,	  
tengigjöld	  og	  föst	  gjöld,	  voru	  samtals	  50,8	  
mkr.	  á	  árinu	  2011.	  

	  

	  

	  

	  

Ávarp	  stjórnarformanns	  

Orkuveita	   Húsavíkur	   hefur	   tekið	   miklum	  
og	   jákvæðum	  breytingum	  frá	  því	  að	  hrun	  
íslenska	   efnahagskerfisins	   setti	   rekstur	  
hennar	   í	   uppnám.	   Árið	   2008	   var	  
eiginfjárhlutfall	   fyrirtækisins	   -‐9,62%	   og	  
árið	  2009	  var	  það	  komið	  niður	  í	  -‐12,98%.	  
Með	   sölu	   eigna	   og	   endurskipulagningu	  
rekstrar	   hefur	   tekist	   að	   snúa	   blaðinu	   við	  
þannig	   að	   um	   munar.	   Árið	   2010	   var	  
eiginfjárhlutfall	   Orkuveitunnar	   orðið	  
jákvætt	   um	   40,38%	   og	   í	   lok	   ársins	   2011	  
var	  það	  orðið	  62,18%.	  	  

Orkuveita	   Húsavíkur	   er	   ein	   af	  
grunnstoðum	   þess	   samfélags	   sem	   hún	  
starfar	   í.	   Ný	   stefna	   fyrirtækisins	  
endurspeglar	   þetta.	   Megintilgangur	   með	  

starfsemi	   Orkuveitunnar	   er	   auka	  
búsetugæði	   á	   starfssvæðinu.	   Það	   gerir	  
fyrirtækið	  með	  því	  að	  sjá	  viðskiptavinum	  
sínum	   fyrir	   þeim	   auðlindum	   sem	  
jarðvarminn	   og	   ferskvatnið	   eru.	   Einnig	  
mun	   fyrirtækið	   sjá	   um	   fráveitu	   á	  
starfssvæði	  sínu	  og	  verður	  þannig	  alhliða	  
veitufyrirtæki.	  	  

Á	  árinu	  2012	  mun	   innleiðing	  hinnar	  nýju	  
stefnu	   fyrirtækisins	   vera	   áberandi	   í	  
rekstri	   þess.	   Þá	   mun	   fyrirhuguð	  
uppbygging	   á	   iðnaðarsvæðinu	   á	   Bakka	  
bera	   með	   sér	   nýjar	   áskoranir	   sem	  
Orkuveitan	  er	  vel	  í	  stakk	  búin	  til	  að	  takast	  
á	  við.	  

Ég	   þakka	   öllu	   starfsfólki	   fyrirtækisins	  
fyrir	   gott	   samstarf	   og	   vel	   unnin	   störf	   á	  
liðnu	   ári.	   Þá	   vil	   ég	   einnig	   þakka	  

viðskiptavinum	   og	   samstarfsaðilum	   fyrir	  
samstarfið	   á	   árinu.	   Loks	   þakka	   ég	  
framkvæmdastjóra	   ásamt	   með-‐
stjórnarmönnum	  mínum	   fyrir	   ánægjulegt	  
og	  gott	  samstarf	  á	  liðnum	  árum.	  Ég	  læt	  nú	  
af	   stjórnarformennsku	   hjá	   fyrirtækinu.	  
Gunnlaugur	   Stefánsson,	   forseti	  
bæjarstjórnar	   Norðurþings,	   tók	   við	  
keflinu	   á	   hluthafafundi	   í	   janúar	   2012	   og	  
óska	  ég	  honum	  velfarnaðar	  í	  starfi.	  	  

Bergur Elías Ágústsson 


